
Kirish. Butun dunyo faylasuflari o'z tadqiqotlarida quyidagi savollarga javob izlaganlar:
Inson hayotining mazmuni va maqsadini nima belgilaydi? Dunyoda insonning o‘rni ganday?
Inson olamni idrok eta oladimi? Falsafa insonni qaysi jihatdan o‘rganadi? Turli davrlarda
yashagan mutafakkirlar bu masalalarga turlicha fikr bildirganlar va ko‘plab asarlar yozib
goldirganlar. Zamonaviy davr falsafasi insonning ijtimoiy munosabatlardagi ishtiroki va bilish
subyekti sifatidagi yondashuvlarida o‘z aksini topadi. [ 1; 14-b.]

Masalan, Dekart inson mohiyatini tafakkur va mavjudlikka nisbatan oqilona shubhada
ko‘rgan. XVIII asr fransuz materialistlari — Gassendi, Didro, Golbax, Gelvetsiy, Lametri va
boshgalar tabiatshunoslik va mexanikaning ajoyib yutuqlaridan ta’sirlanib, inson ruhini ong va
aql bilan, tanasini esa mashina bilan tenglashtirib, uni mexanik tarzda talqin qilganlar.

Adabiyotlar tahlili va metodologiya. Buyuk nemis faylasufi I. Kant (1724-1804)
insonni tushunish va talgin qilishda muhim qadam tashladi. U insonni alohida falsafiy
tadqgiqotlar olib borish mumkin bo‘lgan noyob va betakror mavjudot deb hisoblagan. Shu bilan
birga, u “Inson dunyodagi o‘rganilishi mumkin bo‘lgan eng muhim mavzudir, chunki u o‘zi

uchun pirovard maqgsaddir” [2;17-b.], deb ta’kidlagan. Kantning borliq haqidagi qarashlarida
jonsiz tabiat, jonli tabiat va inson tabiati alohida o‘rganish obyektlariga aylandi. Uning fikricha,
bu darajalarning har birida tabiat oz qonunlariga ega: jonsiz tabiat mexanika qonunlariga
bo‘ysunadi, jonli tabiat esa maqsadga muvofiglikka bo‘ysunadi. Inson tabiati esa o‘zining
erkinligi bilan ajralib turadi.

L. Feyerbax (1804-1872) insonga tarixiy va ma’naviy taraqqiyot mahsuli sifatida emas,
balki biologik, hissiy-jismoniy mavjudot sifatida qaradi, unga tabiiy-biologik mavjudot sifatida
yondashdi. Uning ta’kidlashicha, inson Xudo tomonidan yaratilgan mavjudot emas, balki
tabiatning bir qismidir, inson mexanizm emas, balki fransuz faylasuflari e’tirof etganidek
organizmdir. Shuning uchun ham Feyerbax falsafasi “antropologik materializm” deb atalgan.

Muhokama. XIX asrdan boshlab Yevropa falsafiy tafakkuri F. Shelling, A. Shopengauer,
M. Shtirner, S. Kerkegor, F. Nitsshe, N. Berdyayev, G. Bergson kabi faylasuflar hayot, sezgilar,
iroda va intuitiv bilish tushunchalarini maxsus falsafiy tahlil predmetiga aylantirdilar.
Keyinchalik bu g‘oyalar ekzistensializm, intuitivizm, personalizm kabi falsafiy oqimlarda
rivojlantirildi. Xususan, ekzistensializm nuqtai nazaridan obyektiv dunyo, avvalo, “inson
borligi” bo‘lib, insondan tashqaridagi dunyo haqida so‘z yuritish mumkin emas.
Ekzistensializm oqimining rivojlanishida hal qiluvchi rol o‘ynagan M. Xaydegger, falsafiy
antropologiya asoschilaridan biri M. Sheler, tanqidiy antropologiya oqimining asoschisi
N. Gartman, shuningdek, E. Levinas, R. Ingarden va boshqa mashhur faylasuflar inson bilan
bog'liq falsafiy ta’limotlarning yaratuvchilari sifatida e’tirof etilganlar.

Inson muammosiga tarixiy nazar tashlaydigan bo‘lsak, XX asr boshlariga kelib, falsafada
yangi bilim sohasi — inson haqidagi ta’limot, ya'ni falsafiy antropologiyaning paydo bo‘lishi
uchun barcha shart-sharoitlar shakllanganini ko‘rishimiz mumkin.

Natijalar. Per Gassendi XVII asrning ikkinchi yarmida Fransiyada yashab ijod etgan. U
inson va uning ruhining kelib chiqishi haqidagi g‘oyalarini ilgari surib, ruhning mayda, olovli,
harakatchan atomlardan tashkil topganini tushuntirgan. Uning fikricha, ruh harakat ta’sirida
bo‘lib, sezish gobiliyatiga ham ega ekan. Ruh tananing barcha gismlarida mavjud bo‘lib, tana
o‘lgach, ruh ham o‘ladi. Jon atomlari tanani tark etganda o‘lim sodir bo‘ladi. Biroq o‘lim jon
atomlarining yo‘q bo‘lib ketishini anglatmaydi, ular mavjud bo‘lishda davom etadi. Buning
sababi shundaki, materiyani yo‘q qilib bo‘lmaydi. Gassendi fikricha, ruh atomlarining tanadan
chigib ketishi suv atomlarining bug‘ga, olovning tutunga aylanishiga o‘xshaydi. Ruh butun
tanaga tarqalgan. Tana sog‘lom bo‘lsa, ruh ham soglom bo‘lishi mumkin. Agar ruhning moddiy
tomoni bo‘lgan tana a’zolari nosoglom bo‘lsa, ruh ham nosoglom bo‘ladi. Gassendining
qarashicha, inson a’zolarining o‘sishi va rivojlanishi bilan bog‘liq bo‘lgan fikrlash qobiliyati
tananing rivojlanishi, shuningdek, tasavvur, tajriba va sezgi a’zolarining rivojlanishi bilan birga
kechadi. Inson a’zolarining o‘sishi va rivojlanishi bilan bog‘liq fikrlash qobiliyati, Gassendi
fikricha, tananing rivojlanishi, shuningdek, tasavvur, tajriba va sezgi a’zolarining rivojlanishi
bilan yonma-yon boradi.

Devid Xartli 1705-yilda Angliyada cherkov ruhoniysi oilasida dunyoga kelgan. Uning
ko‘p yillik tadqiqotlari natijasi bo‘lgan asosiy asari “Inson, uning tuzilishi, burchi va umidlari
haqida kuzatishlar” deb nomlanadi. Ushbu asar 1749-yilda nashr etilgan va uni XVIII asrning
yetakchi mutafakkiriga aylantirgan. Bu asarda inson psixologiyasini o‘rganish jarayonlari
bosqichma-bosqich tahlil gilingan. Xartli xayol va tafakkur o‘rtasidagi psixologik alogalarni
o‘rganish asosida ong va xulg-atvor qonuniyatlarini ochib beruvchi keng qamrovli nazariya

yaratish ustida ishlagan. Bu uning psixofiziologik tadgiqotlarining asosini, sezgilarning
tebranish tabiati haqidagi ta’limotini tashkil etadi. Tibbiyotni chuqur bilgan va 0z davrining
anatomik-fiziologik qarashlariga tayanib, Xartli inson sezgisi va “sezgi a’zolarining
takomillashuvi natijasida g‘oyalarning paydo bo‘lishi” sabablari bilan bog‘liq yangi ta’limotga
asos solgan.

Inson holati haqida so‘z yuritganda, Gartli Nyuton ta’limotidagi g'oyaga tayanadi. Bu
g‘oyaga ko'ra, sezgi yorug'‘lik nurlarining ko‘z to‘r pardasiga ta’siri natijasida yuzaga keladigan
tebranishlar mahsulidir. Gartlining fikricha, tebranishlar ko‘ruv nervining qattiq tolalari orqali
miyaga o'tib, ko‘rish idrokini hosil giladi. Nafagat moddiy, balki sezgi a’zolariga ta’sir etuvchi
hissiy narsalar ham miyaning son-sanoqsiz zarrachalarida, avval nervlarda, so‘ngra miyada
tebranishlar paydo qiladi. Bu emotsional holatlar his-tuyg'u va fikrlashning fiziologik
asoslaridir. Biror jarayonning o‘ziga xos xususiyati ana shunday tebranishlarning farqiga
bog'liq bo‘lib, ularning holati, turi, joylashuvi va yo‘nalishiga qarab o‘zgaradi. Insonning barcha
aqgliy qobiliyatlari miya orqali namoyon bo‘ladi va Gartli oz tahlilini asab tizimi bilan miya
faoliyati o‘rtasidagi aloqalarga bag'ishlaydi. Biroq u psixikaning moddiy asosi miya degan
fikrdan chetga chigadi. Buning sababini “Inson, uning tuzilishi, burchi va kutishlari haqidagi
kuzatishlar” kitobining 2-qismida ko‘rish mumkin. Unda psixologiyaning ilmiy talginlari diniy
e’tigodlar bilan uyg‘unlashib ketgan. Gartli shuningdek, alkogol, giyohvand moddalar, asab
kasalliklari va shunga o‘xshash zaharli moddalar miyaga zarar yetkazishi, aqlni ishdan
chiqarishi va fikrlash jarayoniga ta’sir ko‘rsatishi mumkinligi haqidagi tibbiy qarashlarini ham
bayon etadi.

Julyen Offrey de La Mettri 1709-yilda Fransiyaning Sen-Malo shahrida tavallud topgan.
U Parij universiteti tibbiyot fakultetini bitirgan. Faylasuf va tabiatshunos sifatida u bir gator
asarlar yaratgan. Uning “Ruhning tabiiy tarixi” (1745), “Inson — mashina” (1747), “Inson —
o‘simlik” (1748) kabi asarlari inson bilan bog‘lig muammolarni qamrab olgan bo‘lib, 0z davrida
katta ilmiy bahs-munozaralarga sabab bo‘lgan.

La Mettrining falsafiy qarashlari Dekartning hayvonlar his-tuyg‘udan mahrum, degan
g‘oyasiga zid edi. Uning ta’kidlashicha, barcha tirik mavjudotlar bir xil sezish qobiliyatiga ega.
Bu g‘oya nafaqat insonga, balki barcha jonzotlarga taallugli edi. Uning bu qarashlari “Inson —
mashina” asarida yorqin ifodalangan [3; 73-76 b.].

Hissiyot barcha tirik organizmlarga xos ekanligini ilgari surgan La Mettrie, insonning
hayvonot dunyosidan kelib chiqqanligi g'oyasini birinchilardan bo‘lib taklif qilgan
faylasuflardan biridir. “Inson — mashina” asarida muallif inson tuzilishi va faoliyatiga o‘ziga
xos tarzda yondashadi. La Mettrie fikricha, inson mexanik tuzilmalardan ma’lum darajada farq
qgiladi. U insonni mashinaning bir turi, his qilish, fikrlash va tushunish qobiliyatiga ega mavjudot
deb hisoblaydi. Insonning eng muhim jihati yaxshilik va yomonlikni ajrata olish qobiliyatidir.
Ya’ni, inson ruh bilan bog‘liq g‘oyalarni idrok etish qobiliyatiga ega. Inson tanasi 0z-o‘zidan
harakatlanuvchi mashina bo‘lib, uzluksiz harakatning jonli mujassami ekanligi bilan texnikadan
farglanadi. Inson soat mexanizmi kabi harakatlanmaydi, aksincha, unda qonni oziglantiruvchi
suyuqlik mavjud. La Mettrie bu suyuqlikni “xilas” deb ataydi. Boshqacha aytganda, bu La
Mettrie konsepsiyasida harakatning kuchayishi va, natijada, “xilas”"ning faolligi bilan
baholanadi. Garchi La Mettrie inson tanasini soatga o‘xshatsa-da, u inson tanasidagi buzilish
yoki kasallikni mexanik nosozlik sifatida emas, balki qon faoliyatining buzilishi, ya'ni inson
xulg-atvorining o‘zgarishi sifatida baholaydi. Uning fikricha, “Inson mukammal mashinadir.”

U yana insonning kelib chiqishi uchun faqat biologik omillar emas, balki til va nutq ham
muhim ahamiyatga ega ekanligini ta’kidlaydi. [jtimoiy muhit ham insonning shakllanishida
asosiy omil sifatida xizmat qgiladi. La Mettri fikricha, bu vositalar bo‘lmasa, insonlar ayyor, xavfli
va yirtqich hayvonlardir. Ular bu xususiyatlar bilan tug'iladilar va jamiyat ta’sirida insoniylik
kasb etadilar. Sezgilar hamma narsadan ustun ekanligini isbotlashga harakat qilgan La Mettri,
inson tanasi lazzat olish sharoitlariga alohida e’tibor qaratdi.

Deni Didro (1713-1784) ensiklopedistlarning yetakchisi edi. U Langres shahrida
badavlat hunarmand oilasida dunyoga kelgan. Dastlabki ta’'limni mahalliy iyezuit kollejida
olgach, Parijga ko‘chib o‘tdi. U yerda D’Harcourt kollejini tugatdi. Feodal tuzumga qarshi
chiggan Didro, zodagonlar va ruhoniylarning imtiyozli tabaqalariga qarshi xalq harakatiga
boshchilik qildi. U yangi tuzumni qo‘llab-quvvatladi va qirol hokimiyatiga garshi turdi. Didro
“Tabiatni talgin qilish hagida mulohazalar”, “D’Alamberning Didro bilan suhbati”,
“D’Alamberning “Tush”, “Shubhaning so‘qmog'i yoki xiyoboni”, “Rohiba”, “Ramoning jiyani”,
“Fatalist Jak va uning xo‘jayini”, “Fiziologiya asoslari”, “Seneka hayoti”, “Klavdiy va Neron
hukmronligi haqida esse” asarlari Didroning mashhur ijod namunalaridir. Uning “Falsafiy
mulohazalar” (1746) asari nashr etilgan yili parlament qarori bilan yoqib yuborilgan. Didro
tabiat va inson muammolariga qayta-qayta murojaat qilib, fanning barcha davrlari va
sohalarida insonning o‘rni va uning tafakkur qudrati eng muhim masala ekanligini
ta’kidlashdan charchamadi. Didro o‘zining falsafiy ta’limotida “biz hali ko‘p narsani bilmaymiz”
iborasini tez-tez takrorlasa-da, inson bilimi rivojlangani sayin uning dunyo va mavjudlik
sabablari haqidagi tasavvurlari ham kengayib borishini tushuntiradi. Didro inson haqidagi
fikrlarini bayon etar ekan, insondagi fikrlovchi “men”ni miyaga in qurgan o‘rgimchakka, asab
tizimini esa inson tanasini o‘rab olgan “o‘rgimchak to‘ri"ga o‘xshatadi. Bu insonga “tabiatni
sezgi a’zolari orqali anglash” imkonini beradi. Didro insonni hissiy qobiliyat va xotiraga ega
bo‘lgan asbobga giyoslaydi. Garchi u inson bilimining manbai sezgi ekanligini ta’kidlasa-da,
uning qarashlari o‘ta sensualizmdan ancha uzoq. U ratsional mushohada va hissiy bilishning
uyg‘unlashgan shaklini ilgari suradi. Didro o‘zining axloqiy qarashlarida “tabiiy inson” va
“tabiiy insoniy ehtiyojlar” to‘g‘risida fikr yuritib, insondagi illatlar tabiiy asosga ega ekanini va
ularni tarbiya orqali oqilona cheklash mumkinligini ta’kidlaydi. Didro ta’limotida ruhning
harakati ganday bo‘lishidan qat’i nazar, ruhning tana bilan qo‘shilishi hissiy xususiyatga ega.
His qilmoq — yashamoqdir. Sezgi nervlar orqali yuzaga keladi va unga sezgilarsiz yaqinlashib
bo‘lmaydi. Bu holda oddiy sezgilar yoqimli bo‘lib, ular murakkab sezgilarni vujudga keltiradi.
Tananing barcha qismlari bir xil sezgir emas. Yuqori darajadagi sezgi uchun nerv va uning miya
bilan aloqasi erkin va to‘sigsiz bo‘lishi lozim. Sezgi a’zolardan miyaga yo‘naltirilgan jarayondir.
Harakat daraxt tanasidan shoxlarga va shoxlardan tanaga yo‘nalgan tarzda tasvirlanadi. Didro
tasavvurida jon murakkab sezgilarga ega bo‘lgan keng gamrovli mavjudotdir. Ruh ganchalik
quvnogq, g'amgin, jizzaki, nozikta'b, munofiq yoki shahvatparast bo‘lmasin, u tanasiz hech narsa
emas. Jismsiz birorta insonning mohiyatini tushuntirib bo‘lmaydi. Aynan shu g‘oyalar asosida
Didro diniy ta’limotlarga qarshi chigadi. Uning fikricha, din inson ruhi faoliyatini bo‘g‘ib qo‘yadi.
Shuningdek, u muhitni insonning ma'naviy-axloqiy qiyofasini shakllantiradigan omil deb
hisoblaydi. Didro insonni tabiatan yovuz emas, balki “yomon tarbiya”, “yomon odatlar” va
“yomon xulg-atvor” insonni buzadi, deb ta’kidlaydi. Uning fikricha, muhit insonning ma’naviy-
axloqiy giyofasini belgilovchi omildir. [4; 25 b.].

Lyudvig Andreas Feyerbax (1804-1872) Germaniyaning Bavariya hududidagi Landshut
shahrida mashhur huqugshunos Anselm Feyerbaxning oilasida dunyoga kelgan. U oz falsafiy
qarashlarida faqat insoniyat haqidagi g‘oyalarni ilgari surgan. Insonni tabiat bilan bevosita
bogliglikda tahlil qilgan. Uning fikricha, falsafaning asosiy mavzusi inson bo‘lishi lozim.
Faylasuf haqiqiy falsafa antropologiya ekanligini ta’kidlaydi. Feyerbaxning e’tiqodiga ko'ra,
dinni tushunishning kaliti inson qo‘lida, ya’ni inson tabiati, manfaatlari va intilishlari negizida
yotadi.

Xulosa. Feyerbax o'z asarlari orqali insonning ijtimoiy mohiyatini ochib berishga intildi,
biroq bunga to‘liq erisha olmadi. Natijada, uning falsafasida inson tabiat yaratgan mavhum
mavjudot sifatida qolib ketdi. U insonni yanada mukammal zot sifatida takomillashtirish,
ayniqsa, uning ongida o‘zgarishlar yasash, insonning Xudoga emas, balki boshqa insonlarga
bo‘lgan muhabbatini oshirishga xizmat giladigan yangi e’tiqodni shakllantirish zarurligini
ta’kidladi. Bu g‘oyaning asosiga u muhabbat va mehrni qo‘ydi. Mutafakkirning fikricha,
muhabbat xudbinlik emas, aksincha, u insonni xudbinlikdan xalos etadi. Sevgi, aslida, boshqa
inson uchun o'z hayotini fido qilishni anglatadi. Insonni moddiy tabiatga ega mavjudot sifatida
tushunish asosida Feyerbax barcha insonlarning baxt-saodati uchun teng huqugqlilik tamoyilini
ilgari surdi.

Yuqorida keltirilgan qarashlardan ko‘rinib turibdiki, inson tabiati masalasi nihoyatda
kop qirrali bo‘lib, u bilan bog‘liq muammolarga turli xil yondashuvlar mavjud. Bu esa, 0z
navbatida, nafaqat bugungi kunda, balki kelajakda ham inson bilan bog‘liq masalalar falsafaning
asosiy muammolaridan biri bo‘lib qolishini ko‘rsatadi.

